
NIGGIELDU L-FAQAR

Ghalliem tat-teologija kontemporanju ghal Sant’ Antnin ta’ Padova kiteb li gatt ma kien sema’
b’konsolatur helu tal-foqra bhal Sant’Antnin u angas b’kontestatur qalil tas-sinjuri bhalma
kien Sant’Antnin. Min hu devot ta’ Sant’ Antnin ma jistax ma jimitahx fl-attenzjoni li kellu
biex jisma’ I-karba tal-fogra.

L-ghotjiet ta’ karita huma wiehed mill-modi kif wiehed jghin biex neghlbu I-fagar. Huwa
ppruvat li pajjizna huwa minn ta’ quddiem nett fil-lista ta’ dawk il-pajjizi fejn ic¢-c¢ittadini
personalment jaghmlu donazzjonijiet generuzi hafna. Is-success ta’ ghadd ta’ kampanji li
jsiru f’pajjizna ghal skopijiet ta’ karita jitkellem ghalih wahdu. Ma ghandix kliem biex
infisser 1-apprezzament tieghi ghal dan.

Imma mbaghad importanti li nkunu sensibbli dwar modi ohra kif nistghu niggieldu 1-fagar.
Indirettament inkunu nkattru 1-fagar meta jkun hemm evazjoni tat-taxxa, abbuz tas-servizzi
socjali u prattic¢i korrotti.

[1-gbir tat-taxxi huwa wiehed mill-mezzi 1i ghandu l-Istat biex jigbor il-fondi halli mbaghad
ikun jista’ joffri servizzi varji bhal fil-kaz tas-sahha, tal-edukazzjoni, is-sigurta, u l-bgija.
Dawk li jevadu t-taxxa gusta jkunu jnaqgsu s-sahha finanzjarja tal-Istat biex iwettaq certi
progetti vitali. Jista’ jkun li min hu ghani ma jintlagatx minn din ir-riduzzjoni tas-servizzi;
imma I-foqra li ma ghandhomx mezzi biex ifittxu ghajnuna alternattiva, ibatu.

L-istess jigri fil-kaz tal-abbuzi tas-servizzi socjali. Is-servizzi soc¢jali huma ghajnuniet li fi
spirtu ta’ solidarjeta u sussidjarjeta 1-Istat joffri lil dik il-faxxa ta’ ¢ittadini dghajfa biex dawn
ikunu jistghu jghixu hajja dinjituza. Minghajr id-damma ta’ servizzi soc¢jali li ghandna llum,
il-qaghda umana ta’ numru mhux zghir kienet tkun miskina. Ghalhekk meta jkun hemm hela
jew sfruttament tas-servizzi socjali, inkunu qeghdin niehdu 1-hobz minn fomm dawk li huma
bil-guh. B’dan il-mod, uzu irresponsabli tas-servizzi so¢jali jzid il-faqar.

II-korruzzjoni f’kull aspett tal-attivita umana, bhal fl-ogsma tal-impiegi, tal-edukazzjoni, tal-
kummer¢, tal-gustizzja, tal-isport, fl-ghoti tal-promozzjonijiet, mhux biss hija mezz pulit biex
wiehed jisraq, imma tista’ tkun ukoll arma omicidjali, ghaliex l-ingustizzja tista’ tkun tant
gravi li hemm min jibga’ tahtha. Meta xi hadd jikseb bid-dnewwa xi haga li mhix tieghu, dan
ifisser li jkun qieghed jahtatha minn idejn haddiehor li tkun tmissu bi dritt. Ghaldagstant,
min bla kuxjenza jinzel fil-hama tal-korruzzjoni, mhux biss ikun jistaghna ingustament, imma
jkun jirkeb fuq dahar haddiehor.

Sakemm ma tkunx storduta, il-kuxjenza suppost tghidilna li min iwettaq xi reat minn dawn it-
tlieta (evazjoni tat-taxxa, abbuzi mis-servizzi soc¢jali u korruzzjoni) jibgaghlu d-dmir li jrodd
lura dak li jkun kiseb bil-qerq. Hija tassew hasra li llum ftit ghadna nisimghu li min jisraq
ghandu dmir li jrodd lura dak li jkun seraq! Il-gerha li reat ta’ din ix-xorta jikkawza kemm
lill-fgir u kemm lis-soc¢jeta, tibga’ tghajjat ghall-gustizzja anki jekk min ikun responsabbli
tar-reat jirnexxielu jagbez ’il barra mill-mizien tal-Qrati.



